
GOUVENE CUOMO MANDE POU DRAPO YO FLOTE NAN DEMI MA NAN MEMWA VIKTIM VOL 587 YO

Gouvene Andrew M. Cuomo te mande jodi a pou drapo sou bilding piblik eta a flote nan demi ma nan
dat 12 novanm 2013 la nan memwa 12yém Anivesé aksidan Vol 587 American Airlines ki te kraze nan
Belle Harbor, Queens.

“Jodi a, n ap pran yon tan pou n sonje tout moun ki te peri nan aksidan trajik Vol 587 la,” te deklare
Gouvene Cuomo. “265 gason, fanm, ak timoun ki te mouri nan trajedi sa disparét, men nou pa bliye yo.
Fanmi yo kontinye rete nan panse ak priyé nou pou anivese sa.”

Kek mwa selman apre atak teroris 11 septanm lan, Vol 587 la te kraze nan katye rezidansyel Belle Harbor
touswit apre dekolaj li nan John F. Kennedy International Airport sou wout pou | ale Las Americas
International Airport, Santo Domingo, Repiblik Dominikén. Tout 260 pasaje abo avyon Airbus A300-600
an, ak tou senk rezidan ate te mouri nan sa ki te dezyém aksizan avyon ki tiye plis moun ki rive sou te
peyi Etazini

Vol 587, premye vol toulejou ki te kite New York pou tounen Santo Domingo, te grandi pou | vinn yon
tradisyon pou anpil dominiken, sitou pandan vakans. Antanke yon referans jeneral nan kilti popilé a, vol
plen lia te senbol kwasans kominote dominiken an nan peyi Etazini epi idantite miltinasyonal anpil
imigran kontinye genyen ak peyi natal yo. American Airlines te retire destinasyon itinere vol la epi nan
ane annapre yo, te retire liy avyon Airbus A300-600 an nan tout sevis.

Yon moniman, atis dominiken Freddy Rodriguez ak Situ Studio te konsevwa pou selebre memwa pou
viktim trajedi yo, kanpe jounen jodi a toupre Rockaway Park, Queens. Yon lajan pou bous etid, ki plase

anba jesyon Higher Education Services Corporation (HESC) New York, te kreye pou pitit, madanm ak
mouche ak depandan finansye mou sa yo ki te peri pou kouvri depans pou ale an koléj nan Eta New York.

